
INDRA HANG SUBBA  

ལོག་ས་བ་ འཐུས་མི་ Indra Hang Subba ད་རིང་ རོང་ལག་ རོང་དཔོན་ ཆོས་སླབ་ ཅ་ལག་ TLM སྤྱན་འབུལ་ དང་ འགྲན་བསྡུར་ ན་ འགན་ ལེན་བོ་ ཨིན། 
ལས་རིམ་ ན་ Dentam རོང་ལག་ མངའ་འོག་ གི་ སློབ་གྲྭ་ ༣༣ གི་ སེམས་ཤུཌ་ མཉམ་པོ་ འགན་ལེན་ ཡོད་པོ་ སྦད། ཁོང་ ཐམས་ཅད་ ཀི་ གསར་བཟོ་ དང་ སློབ་ཕྲུག་ 
ཡར་རྒྱས་ སླབ་ ཅ་ལག་ TLM འདི་ཙུ་ ནི་ སློབ་གྲྭ་ དང་ སློབ་དཔོན་ ཙུ་ ལོ་ ད་རུང་ ནུས་ཅན་ འབེལ་བ་ ཅན་ དང་ སློབ་ཕྲུག་ སེ་བར་ ཆོས་སླབ་ ཐབས་ ཙུ་ 
ལག་ལེན་ གནང་ཤད་ ན་ སེམས་ཤུཌ་ གནང་ཤད་ འདི་ ཨིན། འདི་ གི་ ལག་ལེན་ ལེདམ་ འདི་ཙུ་ བཞག་ཤད་ དང་ འཛིན་རྒྱལ་ ན་ ཆོས་ སླབ་ཤད་ གསར་གཏོད་ 
རིཌ་གཞུང་ ལོ་ གོང་འཕེལ་ གནང་ཤད་ དོན་ ས་ཆ་ ཕུལ་ ཡོད། སྐུ་ཞབས་ Subba གི་ འགན་ ལེན་ མཁན་ ཐམས་ཅད་ གི་ འབོད་བརོན་ གི་ དགའ་ཞུ་ 
གནང་བཞིན་ ས་ཁུལ་ ཡོངས་ ན་ ཁྱད་ཚོད་ ཅན་ ཤེས་ཡོན་ ལོ་ ལག་ལེན་ གནང་ཤད་ རང་ གི་ ཞལ་ཚིག་ ལོ་ ཡང་ བསྐྱར་ གནང་བོ་ ཨིན།།  

GOOD FRIDAY  

འབས་ལོངས་ མཉམ་པོ་ རྒྱལ་ཁབ་ ཐམས་ཅད་ ན་ ད་རིང་ Good Friday སྦོམ་པོ་ ཐོག་ལས་ སྲུང་བོ་ ཨིན། ཡེ་ཤུའི་ དུས་རབས་ ༣༠ ན་ ལྷ་ ཡེ་ཤུ་ massion ལོ་ 
ཁྲམ་ཤིང་ ལོ་ བརྐྱངས་པའི་ དྲན་གསོ་ ན་ དུས་ཚན་ འདི་ སྲུང་ དོ་ ཨིན། ཁོང་ གི་ མི་མང་ ལས་གཞི་ དོན་ བོས་གཏོང་ སྦོམ་པོ་ འདི་ བིན་བོ་ ཨིན། ཉིན་ འདི་ ན་ 
སེམས་གསོ་ དང་ འགོད་པོའི་ ཉིན་ འདི་ ཨིན། ཁོ་ སྐབས་ འདི་ ན་ ད་རིང་ འབས་ལོངས་ གི་ Church འདི་ ཙུ་ ན་ སོན་ལམ་ འགོ་བཙུག་ ཀོ་ ཨིན། ཁྲམ་ཤིང་ ན་ 
བརྐྱངས་པའི་ ཉིན་ ༣ རེས་ ལྷ་ ཡེ་ཤུ་ ལོག་སི་ སོག་ ན་ འོང་བའི་ འདོད་པོ་ ཡོད། ཁོང་ གི་ ལོག་ སི་ སོག་ ན་ འོང་བའི་ གོ་སྐབས་ ན་ འོང་མཁན་ བཟའ་ ཉིམ་ 
caster Sunday གི་ ཐོག་ལས་ སྲུང་དོ་ ཨིན།  

CM – GOOD FRIDAY  

གཙོ་སྤྱི་ བོན་པོ་ སྐུ་ཞབས་ Prem Singh རྟ་དམག་ གི་ Good Friday གི་ གོ་སྐབས་ ན་ འབས་ལོངས་ པོ་ གལ་ཆེ་ཤོས་ བས་ ཧི་ཤུ་ ཆོས་ལུག་ ལོ་ བཀིས་བདེ་ལེཌ་ 
ཕུལ་ཡོད། ཁོང་ གི་ Good Friday ལྷ་ཡེ་ཤུ་ ལོ་ ཁྲམ་ཤིང་ ལ་ བརྐྱངས་ གནང་བའི་ དྲན་གསོ་ ན་ སྲུང་དོ་ ཨིན་ སེ་ གསུང་ ཡོད། ཆོས་ལུགས་ དང་ མི་རིཌ་ གི་ 
ཐམས་ཅད་ ལས་ བམས་སིང་རེ་ དང་ གཅིག་མཐུན་ འདེམ་ སློབ་ཚན་ སྦོམ་པོ་ གཞན་ གན་ཡད་ མེད། གཙོ་སྤྱི་ བོན་པོ་ གི་ Good Friday དང་ ester གི་ དུས་གི་ 
ཐམས་ཅད་ དུས་རིང་ ཞེ་བདེ་ བདེ་སྐྱིད་ དང་ དགའ་ཞུ་ འབག་ འོང་བཙུག་ ལབ་སི་ སོན་ལམ་ བཏབ་པོ་ ཨིན།།  

NGATHANG MACHONG – TEA  

འབས་ལོངས་ ན་ ཏི་མི་ ངའི་ སྡུམ་ར་ ༢ ངའི་ སྡུམ་ར་ གི་ ཐོག་ལས་ འགོ་བཙུག་ ཤད་ ཕོཌ་ ན་ ན་ཐང་མ་ཚོང་ ས་ཁུལ་ མངའ་འོག་ འོང་མཁན་ གིང་ཀེ་པ་ར་ཁ་ 
སོན་ལོ་ འོང་བཞིན་ ཡོད་ དང་ འདིའི་ མཐུན་འབེལ་ ན་ ད་རིང་ Rajya Sabha འཐུས་མི་ རོ་རེ་ཚེ་རིང་ ལེབ་ཅ་ གི་ ན་ཐང་མ་ཚོང་ ས་ཁུལ་ གི་ ས་ཆ་ 
འདྲ་མན་འདྲ་ ཇའི་ བཟོ་གྲྭ་ བཟོ་ཤད་ གི་ གོ་སྐབས་ སྐོར་ སན་གསན་ ལན་བོ་ ཨིན། འཐུས་མི་ སྐུ་ཞབས་ ལེབ་ཅ་ གི་ མཐུན་འབེལ་ འགོ་བརོད་ ཙུ་ དང་ board གི་ 
stake holders འདི་ཙུ་ མཉམ་པོའི་ མཐུན་འབེལ་ ན་ ས་ཆ་ གི་ གཟིཌ་སྐོར་ གནང་ཏི་ བཟོ་གྲྭ་ བཟོ་ཤད་ དོན་ ས་ཆ་ ལེདམ་ གི་ ངོས་འཛིན་ གནང་ཡོད། July 
ཟླ་བ་ གི་ བདུན་ཕྲག་ དང་པོ་ ནང་ཤ་ DPR ཡོད་པའི་ ཁོང་ གི་ སན་གསན་ བིན་བོ་ ཨིན། ཁོང་ གི་ ཁྱོས་ཚོཌ་ ཁང་ ན་ རང་ གི་ ཇའི་ ཞིང་ལས་ ཡར་རྒྱས་ 
མཐུན་འབེལ་ ན་གཏམ་ བཞག་ཡོད་པའི་ དང་ མཐུན་འབེལ་ ལས་ལག་ ལས་ ཡིག་ཆ་ ཞལ་ཚིག་ ཐོབ་ཡོད་པའི་ གཏམ་ གསུང་ ཡོད།།  

HEAVY VEHICLES 

རྒྱལ་ཁབ་ སོ་རོཌ་ བཀོད་སིཌ་ ཡར་རྒྱས་ corporation limited PMU ཤི་ལི་གུ་རུ་ གི་ རྒྱལ་ཁབ་ སོ་རོཌ་ NH-10 གི་ Sevoke Rangpo སོ་རོཌ་ April ཟླ་བ་ 
འདི་ ཚེས་ ༡༨ དང་ ༡༩ ཡང་ ན་ ད་རིང་ ཐོ་རང་ འཁོར་ལོ་ སྦོམ་པོ་ ཙུའི་ སྐྱོད་ལན་ ན་ དུས་ཀབས་ དོན་ བཀག་ ཡོད་པའི་ ཁྱབ་ས་ གནང་ ཡོད། ལམ་ འདི་ ནི་ 
ཉིན་ ༢ འདི་ ན་ ལྔ་ར་ དུས་ཚོད་ ༣ ལས་ ཕི་རུ་ དུས་ཚོད་ ༦ ཟང་སེ་ བཀག་ ཡོད་ཤད་ ཨིན། བཀག་སོམ་ འདི་ ནི་ འཁོར་ལོ་ སྦོམ་པོ་ དང་ གཞན་ འདི་ཙུའི་ དོན་ 
ལག་ལན་ ཐོན་ཤད་ ཨིན། ཐག་བཅད་ འདེམ་ ནི་ སོ་རོཌ་ གལ་ཆེན་ འདི་ ན་ དགོས་པའི་ ལེབ་སི་ གལ་ཆེ་ཤོས་ ལོག་བཟོ་ དང་ སྲུང་འབེལ་ ཕག་ལས་ ལོ་ 
གསལ་དྲཌ་ བས་ ཐོབ་ ཚུཌ་ཤད་ དོན་ ལན་བོ་ ཨིན། ལྷན་ཚོཌ་ ཡང་ ན་ འགོ་བརོད་ ཀི་ སྐྱེད་ལན་ བས་མཁན་ འཁོར་ལོ་ པོ་ དང་ འགྲུལ་པོ་ ཙུ་ ལོ་ དཀའ་སྡུག་ 
འདི་ ལས་ འཛེམ་པའི་ དོན་ གལ་ཆེན་ འགྲུལ་ སིག་ཤད་ དང་ སོ་རོཌ་ གཞན་ བེད་སྤྱོད་ གནང་ཤད་ ཀི་ ཞུ་བ་ ཕུལ་ ཡོད། NHIDCL གི་ ཞིབ་སྤྱད་ དུས་ འདི་ ན་ 
སྤྱི་ཚོཌ་ རོཌ་རམ་ དོན་ ཐམས་ཅད་ ལོ་ ཐུཌ་རེ་ བཀའ་དྲིན་ ཕུལ་ ཡོད།།  



MLA – SIDDESWAR  

ནམ་རི་ སེང་གེ་ ཐང་ ས་ཁུལ་ གི་ འཐུས་མི་ Satish Chandra Rai གི་ རྣམ་རི་ ན་ ཡོད་པའི་ Siddeswar Dham འགོ་བཙུག་ ཀོའི་ ལོ་ ༡༥ ལེབ་པའི་ གོ་སྐབས་ 
ན་ སྲུང་མཁན་ དུས་བསོན་ དྲ་སིཌ་ ཀི་ ལྟ་ཚད་ གནང་བོའི་ དོན་ ད་རིང་ གཟིཌ་སྐོར་ གནང་བོ་ ཨིན། གཟིཌ་སྐོར་ སྐབས་ ཁོང་ གི་ དུས་བསོན་ དོན་ ཕག་ལས་ 
འདྲ་མན་འདྲའི་ ཙུའི་ ལྟ་ཚད་ གནང་བོ་ ཨིན་ དང་ ཐམས་ཅད་ མ་ལག་ ཐོན་བཞིན་ ཡོད་པའི་ གཏམ་ སྲུང་བོ་ ཨིན། ཁོང་ གི་ མཐའ་འཁོར་ ཐམས་ཅད་ 
གཟིཌ་སྐོར་ གནང་ཤད་ མཉམ་པོ་ ལས་རིམ་ ས་ཆ་ ན་ གཙང་མོ་ དང་ ལོ་ཀོ་ ཙུའི་ གྲ་གྲིཌ་ ལེདམ་ སེང་ ཤུཌ་བིན་བོ་ གནང་བོ་ ཨིན། ཁོང་ གི་ ལས་རིམ་ འོང་བའི་ 
སོན་ གལ་ཆེན་ གཡོག་ འདི་ཙུ་ ཐམས་ཅད་ བས་ གོང་ཤད་ དོན་ མཐུན་འབེལ་ ལས་ལག་ གི་ འགོ་བརོད་ ཙུ་ ལོ་ བཀའ་ བོན་མཁན་ VVIP སྐུ་མགྲོན་ ཙུའི་ མདན་ 
ཞུ་ ལེདམ་ གཏན་གཏན་ གནང་ཤད་ དོན་ Dham གི་ གཞུང་ཞབས་པོ་ ཙུ་ ལོ་ བཀའ་ བོན་བོ་ ཨིན།།  

DZONGU VISIT  

པ་ཤིང་དང་ རོང་དགུ་ གི་ BDO གི་ སྤྱན་གཟིཌ་ ན་ ཚོཌ་པོ་ ཅིག་ གི་ GPU གི་ ས་ཆ་ ཆེན་པོ་ འདི་ཙུའི་ གཟིཌ་སྐོར་ གནང་བོ་ ཨིན། ཆོཌ་པོ་ གི་ ས་སྐྱོང་ 
དཔོན་སོང་ GPU ན་ འབེལ་བ་ གོང་འཕེལ་ གནང་ཤད་ བཀོད་སིཌ་ Laven ན་ གསར་བཞེངས་ གནང་བཞིན་ ཡོད་པའི་ ཟམ་པོ་ གི་ གཟིཌ་སྐོར་ གནང་བོ་ ཨིན།།  

WEATHER 

མངའ་སྡེ་ ནམ་ལ་རིམ་ གསར་ ལས་ལག་ གི་ བིན་བའི་ Report ནང་ལྟར་ སོང་མཁན་ ཆུ་ཚོད་ ༢༥ ནང་ཤ་ སྒང་ཏོག་ དང་ སྒང་ཏོག་ མཐའ་ཉིད་ ས་ཆ་ འདི་རྩུ་ ན་ 
ཚ་ཆད་ མང་དྲགས་ ༡༨°C ཚ་ཆད་ ཉུང་དྲགས་ ༡༢.༩°C Record གནང་ ཡོད། ཐོ་རངས་ ཆ་ཆད་ མང་དྲགས་ ༡༩°C དང་ ཚ་ཆད་ ཉུང་དྲཌ་ ༡༣°C ཐོན་ཤད་ 
ཀི་ ལུང་བསོན་ གནང་ ཡོད།། 


